
lIl. OUTRAS DISPOSICIONS

VICEPRESIDENCIA E CONSELLERIA DE PRESIDENCIA, ADMINISTRACIONS
PUBLICAS E XUSTIZA

RESOLUCION do 3 de abril de 2020, da Secretaria Xeral Técnica da Conselleria
de Presidencia, Administracions Publicas e Xustiza, pola que se da publicidade
ao Acordo do Consello da Xunta de Galicia, do 3 de abril de 2020, de continuacion
de procedementos de adxudicacion de contratos e de concesion de subvencions
que estivesen en tramitacion no momento de entrada en vigor do Real decreto
463/2020, do 14 de marzo, polo que se declara o estado de alarma para a xestion
da situacion de crise sanitaria ocasionada polo COVID-19.

O Consello da Xunta de Galicia, na sua reunion do 3 de abril de 2020, adoptou o se-
guinte acordo:

«Acordo de continuacion de procedementos de adxudicacién de contratos e de conce-
sion de subvencions que estivesen en tramitacion no momento de entrada en vigor do Real
decreto 463/2020, do 14 de marzo, polo que se declara o estado de alarma para a xestion
da situacion de crise sanitaria ocasionada polo COVID-19.

I. O Consello da Xunta de Galicia, na sua reunion do 12 de marzo de 2020, aprobou o
Acordo mediante o que se adoptaron medidas preventivas en materia de saude publica
na Comunidade Auténoma de Galicia, como consecuencia da evoluciéon da epidemia do
coronavirus COVID-19. Posteriormente, na sua reunién do 13 de marzo de 2020, aprobou
o Acordo polo que se declarou a situacion de emerxencia sanitaria no territorio da Comuni-
dade Auténoma de Galicia e se activou o Plan territorial de emerxencias de Galicia (Plater-
ga) no seu nivel IG (emerxencia de interese galego), como consecuencia da evolucion da
epidemia do coronavirus COVID-19.

En virtude deste ultimo acordo, declarouse a situacion de emerxencia sanitaria, activou-
se o Platerga e constituiuse, co obxecto de garantir o funcionamento e a operatividade do
Plan, un Centro de Coordinacion Operativa (Cecop), habilitado para adaptar as circunstan-
cias as previsions nel establecidas, para ditar ordes e instruciéns que afecten dereitos da
cidadania nos termos establecidos polas leis, asi como para adoptar medidas de obrigado
cumprimento para os seus destinatarios e destinatarias, conforme o que dispofia se asi o
aconsellan as necesidades da emerxencia e dos bens que hai que protexer, medidas que,
entre outras, poderian implicar a reorganizacion funcional dos servizos administrativos.

[l. Por Resolucion do 15 de marzo de 2020, da Secretaria Xeral Técnica da Conselleria
de Presidencia, Administracions Publicas e Xustiza, deuse publicidade ao Acordo do Cen-
tro de Coordinacion Operativa (Cecop), mediante o que se adoptan medidas preventivas
en lugares de traballo do sector publico autonédmico como consecuencia da evolucion epi-
demioldxica do coronavirus COVID-19.

Neste acordo, entre outros aspectos, previase, conforme o disposto na disposicion adi-
cional terceira do Real decreto 463/2020, do 14 de marzo, polo que se declara o estado de
alarma para a xestién da situacién de crise sanitaria ocasionada polo COVID-19, a suspen-
sion dos termos e prazos para a tramitacion dos procedementos das entidades do sector
publico, definido na Lei 39/2015, do 1 de outubro, do procedemento administrativo comun
das administracions publicas.

Porén, previase, en cumprimento tamén do establecido no dito real decreto, que o 6rga-
no competente podia acordar, mediante resolucién motivada, as medidas de ordenacion e
instrucion estritamente necesarias para evitar prexuizos graves nos dereitos e intereses do
interesado no procedemento e sempre que este manifeste a sua conformidade, ou cando o
interesado manifeste a sua conformidade con que non se suspenda o prazo.

Asi mesmo, no referido acordo do Cecop adoptaronse unha serie de medidas que, no
ambito do sector publico autonomico, contribuisen & contencion da enfermidade garantin-
do, ao mesmo tempo, o mantemento da prestacién dos servizos esenciais. Neste sentido,
disponse no acordo:

— Todos os empregados publicos cuxas funcions se realicen dentro de edificios ou ins-
talacions administrativas que permitan o seu desenvolvemento a distancia prestaran o ser-
vizo desde o seu domicilio na modalidade de traballo non presencial. Para tales efectos, a
Administracion facilitara férmulas de teletraballo ou de traballo a distancia.

— O persoal que desempefie funcions de caracter esencial debera acudir presencial-
mente aos seus lugares de traballo cando o desempefio das suas funciéns asi o0 exixa
porque asi o determinen os titulares dos seus centros directivos.

— Considéranse funcions de caracter esencial as desempefiadas polo persoal directivo,
asi como as vinculadas a funcions tales como a seguridade, mantemento de edificios, co-
municaciéns e outros servizos relacionados coas tecnoloxias da informacién, pagamento a
provedores, habilitacions, gardaria forestal e ambiental, centros de recuperacién da fauna
e razas autodctonas, as propias do servizo de gardacostas de Galicia, servizos de alertas

sanitarias en todas as suas modalidades, servizos de inspeccion de saude publica e ins-
peccion ambiental, servizos de prevencion e extincion de incendios de Galicia, asi como
todas aquelas que determinen os 6rganos directivos por considerarense necesarias para
garantir a continuidade das funcions basicas.

[ll. Con posterioridade ao Acordo do Cecop do 15 de marzo publicouse no BOE nume-
ro 73, do 18 de marzo, o Real decreto 465/2020, do 17 de marzo, polo que se modifica o
Real decreto 463/2020, do 14 de marzo. Entre outras modificacions dase nova redaccion
ao numero 4 da disposicion adicional terceira daquel real decreto. Conforme a redaccion
vixente, as entidades do sector publico poderan acordar motivadamente a continuaciéon
daqueles procedementos administrativos que vefan referidos a situacions estreitamente
vinculadas aos feitos xustificativos do estado de alarma, ou que sexan indispensables para
a proteccion do interese xeral ou para o funcionamento basico dos servizos.

IV. En consecuencia, de acordo co disposto no numero 4 da disposicion adicional tercei-
ra do Real decreto 463/2020, do 14 de marzo, para a continuacion dos procedementos de
adxudicacion de contratos e de concesién de subvencions que estivesen en tramitacion no
momento da entrada en vigor do dito real decreto, e que actualmente se atopan suspen-
didos, debe adoptarse unha decision motivada polos 6rganos en cada caso competentes,
que permita, se € o caso, o ditado da correspondente resolucion de adxudicacién do con-
trato ou de concesién da subvencion.

V. Debe terse en conta que, de acordo coas previsions do Acordo do Cecop do 15 de
marzo de 2020 citado, e tendo en conta os medios técnicos postos a sua disposicion en
cumprimento do dito acordo, o persoal ao servizo do sector publico autonémico con fun-
cions relacionadas cos procedementos de adxudicacién de contratos en tramitacién no
momento de entrada en vigor do Real decreto 463/2020, do 14 de marzo, asi como cos
procedementos de concesion de subvencions respecto dos cales xa se tivesen aprobado e
publicado as correspondentes bases reguladoras e convocatoria pero non se tivese ditado
resolucion de concesiéon no dito momento, poden continuar desempefiando a sua activida-
de, en condiciéns de normalidade na modalidade de traballo non presencial, mediante o
teletraballo ou o traballo a distancia.

En particular, procede salientar que o Consello da Xunta de Galicia, na sua reunion
do 14 de marzo de 2019, acordou a constitucion do Nodo de contratacion publica de Gali-
cia, coa finalidade de impulsar o proceso de dixitalizacion da contratacion publica. O Nodo
de contratacion publica de Galicia, que reforzou o uso de solucions dixitais no eido da
contratacion publica e, polo tanto, a transparencia neste eido, comprende basicamente a

plataforma de contratos publicos de Galicia (CPG), o Sistema de licitacion electrénica (Si-
lex), o Sistema electronico de facturacion (SEF), o Rexistro Xeral de Contratistas (RXC) e
o xestor de expedientes de contratacién (Plation e Cadmo). No dito acordo determinouse
que os sistemas que integran o Nodo de contratacién publica de Galicia son de uso obri-
gatorio para a Administraciéon xeral da Comunidade Autdénoma de Galicia e as entidades
instrumentais do sector publico autonémico.

En consecuencia, as actuaciéns de licitacion de contratos e de tramitacion de procede-
mentos de concesion de subvencions poden realizarse contando cos medios dispofiibles.

V1. Sentado o anterior, con caracter previo a adopcion da decision de continuaciéon dos
procedementos de adxudicacion de contratos e de concesién de subvencions que estive-
sen en tramitacion na data de entrada en vigor do Real decreto 463/2020, do 14 de marzo,
por parte dos 6rganos competentes do sector publico autonémico, conforme o disposto no
numero 4 da disposicion adicional terceira do dito real decreto, considérase necesario que
o Consello da Xunta de Galicia efectue unha valoracién das circunstancias concorrentes
para os efectos de decidir, de forma coordinada para todo o sector publico, as actuaciéns
actualmente suspendidas que deben continuar, por referirense a situacions estreitamente
vinculadas aos feitos xustificativos do estado de alarma, ou por seren indispensables para
a proteccioén do interese xeral ou para o funcionamento basico dos servizos, tendo en conta
sempre a evolucién da situacion de crise sanitaria, os créditos orzamentarios disponibles
e a atencion preferente das necesidades vitais e indispensables derivadas da emerxencia
sanitaria.

Polo exposto, adoptase o seguinte
ACORDO:

Con caracter previo & adopcion, polos érganos competentes do sector publico auto-
noémico, de resolucion motivada de continuacion dos procedementos de adxudicacion de
contratos que estivesen en tramitacion no momento de entrada en vigor do Real decre-
to 463/2020, do 14 de marzo, polo que se declara o estado de alarma para a xestién da
situacion de crise sanitaria ocasionada polo COVID-19, asi como dos procedementos de
concesion de subvenciéns respecto dos cales xa se tivesen aprobado e publicado as co-
rrespondentes bases reguladoras e convocatoria pero non se tivese ditado resolucion de
concesion no dito momento, debera someterse a proposta de continuacion a valoracion
polo Consello da Xunta de Galicia co fin de garantir unha coordinacion, dentro do sector

publico autonémico, sobre as actuacions que deban continuar, por referirense a situacions
estreitamente vinculadas aos feitos xustificativos do estado de alarma, ou por seren indis-
pensables para a proteccion do interese xeral ou para o funcionamento basico dos servi-
zos, de acordo co numero 4 da disposicién adicional terceira do Real decreto 463/2020,
do 14 de marzo, tendo en conta sempre a evolucion da situacion de crise sanitaria, os
créditos orzamentarios dispofiibles e a atencion preferente das necesidades vitais e indis-
pensables derivadas da emerxencia sanitaria».

Santiago de Compostela, 3 de abril de 2020

Beatriz Cuifia Barja
Secretaria xeral técnica da Conselleria de Presidencia,
Administracions Publicas e Xustiza

